
Inatsisartut aalajangiiffigisassaattut siunnersuut, Naalakkersuisut peqquneqassasut 

neqerooruteqartarnermut inatsimmut allannguutissanik siunnersuuteqarnissaannik, 

sanaartornermi suliallit nunatta pissarititaanik atuinissamik kissaateqartut 

tapersersorneqarnissaat siunertaralugu. 

(Inatsisartuni ilaasortat Aqqaluaq B. Egede, Inuit Ataqatigiit aamma Per Rosing-Petersen, Partii 

Naleraq) 

 

Akissuteqaat 

(Ineqarnermut, Sanaartornermut Attaveqaqatigiinnermullu Naalakkersuisoq) 

 

Aappassaanneerneqarnera 

Matumuuna Naalakkersuisut sinnerlugit Sanaartornermut Ataatsimiititaliaq 

isumaliutissiissuteqarneranut qutsavigaara. 

 

Naalakkersuisut naammagisimaarlugu maluginiarpaat, Sanaartornermut Ataatsimiititaliap – 

Naalakkersuisut assigalugit – neqerooruteqartitsisarnermut inatsit inatsisitut siunertanut 

eqqortuunngitsoq aalajangiimmat. Sanaartornermut Ataatsimiititaliaq tamatumunnga 

taarsiullugu sanaartornermut atortunik nunatta pissarititaanik atuinerup 

siuarsarneqarsinnaaneranut periarfissanik allanik tikkuaavoq. 

 

Isumaliutissiissut malillugu Sanaartornermut Ataatsimiititaliaq isumaqatigiissoq 

immikkoortup Inatsisartuni appassaanneerneqarnissaanut pineqartoq tunngavigalugu 

allannguutissatut siunnersuummik imaattumik saqqummiussaqarpoq: 

 

”Naalakkersuisut UPA2017-imi inatsit immikkut ittoq aqqutigalugu sanaartornermut 

atortunik, nunatta pissarititaanik atuinerup siuarsarneqarnissaanut periarfissanik 

misissuinermik saqqummiussinissamut peqquneqarnissaannik Inatsisartuni 

aalajangiiffigisassatut siunnersuut.” 

 

Naalakkersuisut allannguutissatut siunnersuut tamakkisumik tapersersinnaavaat, aammalu 

Inatsisartuni suliarineqarnissaa qilanaaralugu. 


